
30.12.2018 - Festa dla Sacra Familia nr. 05

Enformaziuns y Comunicaziuns

Trëi Rêsc: Le vëndres ai 4 y la sabeda ai 5 de jená 2019 dômisdé sarál i grups dai 
Trëi Rêsc co roda fora por les ciases a porté la Bona Noela de Nadé y ince a chëie 
adöm spënores por l’aziun a livel diozejan, con chëra che al vën sostegní endöt 100 
proiec de solidarieté. Les spënores da eniann jará en particolar por trëi proiec tal 
raiun de Betlehem, olache al vën sostegní döes scores y n spitol por mituns, co é önn 
dai susc te cösc raiun. Belo damperfora dijunse n bel Iolan dla bona man.
Strades le vëndres ai 4 de jená: Antersí, Plazores, Senes, Plan de Corones, Fanes, 
Les Corceles, Valiares, Sarjëi, Chës Costes, Chi Vai, Ras-Costa, Ciasé y Gran Pré. 
Da sëra jará i Rêsc ince tai hotí!
Strades la sabeda ai 5 de jená: Catarina Lanz, Paracia, Al Plan Dessora, Pelegrin, 
Val dai Tamersc, Mantëna y Tlosöra.

Comegnun ai amarês: En vëndres ai 4 de jená ales 13:00 él le ploan co pëia ia por 
jí a ti porté la Santa Comegnun ai amarês.

Verdabosc: I Verdabosc d’Al Plan lascia alessëi che la sesciun forestala por l’ann 
2019 gnará tignida por döt le comune de Mareo, en dedemesaledema ai 9 de jená 
2019 ales 20:00, tla ostaria Sotrù a La Pli. Düc é dër bel enviês.

Le ploan rengrazia dla colaboraziun tla pastorala y tla Cöra d’Animes: düc i grups 
tal Sorvisc por la Parora de Dio por l’Eucaristia/Santa Comegnun y sorvisc tla 
dlijia. En iolan a düc i benefaturs dla Dlijia y Ploania y ince de calogna. Dër bel 
iolan y Idio s’al paii! A döta la comunité n Bun Ann, con sanité y benedisciun, 
serenité y contentëza, laûr por düc, fortüna y benedisciun dandadöt te familia, 

te düc i ciamps dal laûr y ince pla ciaussa! Che Dio Ves acompagnëii!

BUN ANN

